
animalistik timsollarning umumiy va milliy xususiyatlari aniglanadi. Shuningdek, maqolada hayvon obrazlarining
falsafiy va ekologik o‘lchovlari yoritiladi. Til va madaniyatlararo yondashuv orqali tadqgiqot hayvon ramzlari inson

Kirish. Animalistik obraz tushunchasi badiiy asarda hayvonlar (fauna vakillari)ning
badiiy tasviriga taalluglidir. Keng ma’'noda animalistika - bu hayvonot olamini tasvirlash bilan
bog‘liq san’at yo‘nalishi sifatida tushuniladi.[37] Rus tili lug‘atlari “animalistik” sifatlovchisiga
“hayvonlarni tasvirlashga oid; hayvonot olamini ifodalovchi” deb ta’rif beradi; bu “animalizm”
atamasiga tenglashtiriladi.[32] Dastlab bu atama tasviriy san’atda (rangtasvir, haykaltaroshlik,
grafika) mustahkam o‘rnashgan bo‘lib, u yerda animalistik janr - asosiy obyekti hayvonlar
bo‘lgan janr hisoblanadi.[21] Ilgari ensiklopedik nashrlar animalistik janrni asosan vizual
san’atlar kontekstida sharhlagan.[17. 275-282b.] Biroq zamonaviy filologiyada “adabiy

animalistika” va “animalistik obraz” tushunchalari adabiyotga nisbatan keng qo‘llaniladi: bu
tushunchalar hayvonlar mustaqil gahramon yoki muhim ramz sifatida ishtirok etadigan asarlar
va obrazlar majmuasini ifodalaydi.

Mavzuga oid adabiyotlarning tahlili. Ingliz adabiyoti an’analari va animalistik
she’riyatni tadqiq qilish. XX-XXI asr ingliz tilidagi she’riyat “hayvonlar” motivlariga nihoyatda
boy. Atigi bir nechta mashhur va ta’sirchan shoirlarni tilga olish kifoya: masalan, Ted Xyuz
(Angliya) ozining yirtqich “Yaguar” va “Lochin” she’rlari bilan tanilgan; Meriann Mur va
Elizabet Bishop (AQSh) esa dengiz mavjudotlari va qushlarni nozik tasvirlashda mohir edilar;
Meri Oliver (AQSh) yovvoyi hayvonlarni - g‘ozlardan tortib kiyiklarga qadar - kuzatishlar
asosida butun bir she’riy kanon yaratgan; Les Myurrey (Avstraliya) esa oz she’rlarida ko‘pincha
inson tili doirasidan tashqaridagi mavjudot “mavjudligi’ni sezdiradi. Ushbu va boshqga ko‘plab
mualliflar nafagat hayvonlarni she’riyatga olib kiradi, balki o‘quvchini inson va tabiat
o‘rtasidagi chegaralar haqida chuqur o‘ylashga undaydi.

Rus adabiyotshunosligida animalistik  obrazlarning  tadqiqi. Rus
adabiyotshunosligida animalistik obrazlar masalasi mustaqil ilmiy yo‘nalish sifatida shakllanib
bormogda. Ushbu sohaga oid izlanishlar avvalo L.G.Baranovskaya (Duktova)ning Belorussiya
adabiyotida hayvoniy motivlarning ochilishini ko‘zda tutgan birinchi kandidatlik
dissertatsiyasi bilan boshlangan[15]. Keyinchalik N.A.Artemyeva [.A.Krilov masallaridagi
hayvon obrazlarining struktura va funksiyalarini tahlil qilgan[13], E.M.Nikitina esa
M.A.Sholoxov ijodida bu obrazlarning janrlararo evolyutsiyasi va poetik ahamiyatini
ko‘rsatgan. Animalistik obrazlarning boshqa adabiy makonlardagi ifodasi ham qator
dissertatsiyalarda tadqiq etilgan: A.A.Mostepanov XX asr ingliz ertaklaridagi animalistik
janrni[26], E.V.Zuyeva esa zamonaviy Britaniya adabiyotidagi janriy o‘ziga xoslikni
yoritgan[21].

Turkiy xalqlar adabiyoti an’analari va animalistik she’riyatni tadqiq qilish. Turkiy
xalglar adabiyotida animalistik obrazlar muhim ramziy va mifopoetik ahamiyatga ega. Bu
xalglar ko‘chmanchi hayot tarzi sababli hayvonlarga nafaqat turmushda, balki madaniyat va
e'tigodda ham chuqur hurmat bilan qarashgan. Bo‘ri, ot, burgut kabi hayvonlar turkiy
mifologiyada ajdodlar homiysi va olamlar o‘rtasidagi vositachilar sifatida qadrlangan. Turkiy
og‘zaki ijodda ham hayvonlar gahramonlarning yordamchisi, xabarchi yoki himoyachi sifatida
ko‘rinadi. She’riyatda esa ular ko‘pincha inson ruhiy holatining ramziy ifodasi bo‘lib xizmat
qiladi - bulbul ilohiy sevgi, arslon jasorat, lochin esa hukmdorlik timsolidir.

XX asr va undan keyingi davrlarda turkiy adabiyotda hayvonlar obrazi yanada
chuqurlashgan. Xususan, ot obrazi qozoq, qoraqalpoq. qirg‘iz va boshqa turkiy adabiyotlarda
inson hayoti bilan chambarchas bog‘liq holda tasvirlanadi. Masalan, “Qulager” (I.Jansugurov),
“Ogboz ot” (T.Alimqulov), “Hayr, Gulsari!” (Ch.Aytmatov) kabi asarlar otni nafaqat transport
vositasi, balki xalq ruhiyatining ramzi sifatida ko‘rsatadi. Shu bilan birga, hayvonlar obrazi
turkiy nasrda ham syujet va qahramon psixologiyasini ochuvchi vosita sifatida ishlatilgan[14].

O‘zbek adabiyotshunosligida animalistik obrazlar tadqiqi. Xalq ertaklari va
miflarida hayvonlar totemik timsol yoki majoziy qahramon sifatida maydonga chiqgan bo‘lsa,
zamonaviy adabiyotda ular realizm va psixologizm darajasida tasvirlanmoqda. O‘zbek
adabiyotshunosligida animalistik obrazlar mavzusiga bag‘ishlangan so‘nggi tadqiqotlar bu
obrazlarning estetik, ramziy, psixologik hamda ijtimoiy-falsafiy talginlarini chuqur o‘rganib,
ularning tarixiy taraqqiyoti va boshqa xalqglar adabiyoti bilan bog'ligligini tahlil qilmoqda.

Ushbu bo‘limda  Sh.Ashurova[3], N.Ochilova[11l], Sh.Xalilova[12], N.Achilova[1l],
S.Nurullaeva[29] va T.Akramova[2] kabi olimlarning dissertatsiya tadqiqotlari asosida ana shu
masalalar ochib beriladi. Har bir tadqiqotning magsadi, uslubi va asosiy xulosalari yoritilar
ekan, hayvoniy timsollarning folklor va zamonaviy adabiyotda tutgan o‘rni, janrlardagi
o‘zgarishi hamda G'arb va Sharq adabiy aloqalari kontekstidagi qiyosiy jihatlariga e’tibor
qaratiladi.

Qoraqalpoq adabiyotshunosligida hayvon obrazlari tadqiqi. Qoraqalpoq
adabiyotshunosligida hayvon obrazlari masalasi to‘liq ravishda “animalistik obrazlar” termini
bilan atalmagan bo‘lsa-da, mazkur yo‘nalishga oid ayrim ilmiy qarashlar mavjud. Mazkur
masala atrofida olib borilgan tadqiqotlarda olimlar hayvon obrazlarining badiiy hamda
mifologik mohiyatiga turlicha yondashganlar. Xususan, folklorshunos I.Sag'itov o‘zining
“Qaraqalpaq xalqimin qaharmanliq epos1”[31] nomli tadqiqotida xalq eposlari tarkibidagi
hayvon obrazlarini qahramonlik an’analarining ajralmas unsuri sifatida tahlil qilgan. Q.
Mambetnazarov esa “Qaraqalpaq ertekleri haqqinda”[24] asarida xalq ertaklaridagi hayvon
obrazlarining estetik va tarbiyaviy ahamiyatini yoritib bergan. Shuningdek, Q. Magsetov
“Qaraqalpaq qaharmanliq dastani 'Qirq qiz’”[23] nomli tadqiqotida ot obrazining ramziy va
mifologik ma’nolariga alohida e’tibor qaratgan. ]. Xoshniyazov o‘zining “Milliy ruwhiy
dunyamizdin sagalar1”[20] nomli ilmiy asarida qoragalpoq gahramonlik dostonlarining tarixiy-
folklorik qatlamlarini tahlil qilib, ulardagi mifologik va ramziy timsollarni izohlab o‘tgan. Q.
Ayimbetov “Xalig danalig1”[35] nomli tadqiqotida xalq donishmandligi kontekstida ot
obrazining badiiy-falsafiy talginlarini keng yoritgan. Shu bilan birga, ]J. Xoshniyazov “Mifler
ha’'m da’stanlar: genezis, spetsifikasi, da’'wirlik qatlamlar1”[19] asarida qoragalpoq
dostonlaridagi mifologik gatlamlar, miflar hamda obrazlar tizimini ilmiy asosda tahlil gilgan.
Demak, qoraqalpoq adabiyotshunosligi doirasida “animalistik obraz” atamasi to‘liq shaklda
qo‘llanmagan bo‘lsa-da, yuqoridagi tadqiqotlarda hayvon obrazlari xalq ijodining ajralmas
tarkibiy gismi sifatida turli burchaklardan talqin etilganini ko‘rish mumkin.

Tadqiqot metodologiyasi. Ingliz adabiyotshunoslari shoirlarning hayvonlarni qanday
tasvirlashi va bu tasvirning magsadiga katta e’tibor berishadi. 1960-yillarning o‘zidayoq shoir
U.X.0den “hayvonlar haqidagi adabiyot”ning asosiy turlarini tasniflashga uringan edi. U 1962-
yilgi esseda matndagi inson va hayvon o‘rtasidagi o‘zaro munosabat xarakteriga asoslangan bir
nechta toifalarni ajratib ko‘rsatgan[4]. Ular orasida quyidagilar mavjud:

1) Masal shakli, ya'ni hayvonlarga insoniy ong berilib, ular odamlar kabi so‘zlaydi va
harakat qiladi (klassik masallarda - “inson xarakteriga ega hayvonlar”);

2) Romantik uchrashuv, bu yerda she’r tasodifiy inson-hayvon uchrashuvini
tasvirlaydi, bu esa insoniy tafakkur va his-tuyg‘ular uchun turtki bo‘ladi;

3) Antropomorf metafora - hayvonlarni inson holatini ifodalovchi timsollar yoki
o‘xshatishlar sifatida ishlatish; va boshqga shakllar.

Odenning umumiy xulosasi shundan iborat ediki, barcha holatlarda hayvon obrazining
ahamiyati - u inson holati hagida qanday samarali fikr bildirayotganiga bog‘liq. Boshqacha
aytganda, ingliz poetik tanqid an’anaviy tarzda hayvonni “inson holati” - ya'ni inson hayoti,
tuyg‘ulari va axloqining oynasi sifatida ko‘rib kelgan.

So‘nggi on yilliklarda esa antropotsentrik qarashni qayta ko‘rib chiqishga intiluvchi
yangi ilmiy yo‘nalish paydo bo‘ldi. Aynigsa, amerikalik tadqiqotchi Aaron Moe’'ning
“Zoopoetics: Animals and the Making of Poetry” (2013) [9] asari nashr etilgach, “zoopoetics”

atamasi ommalasha boshladi. A.Moe hayvonlarga faqat tasvir obyekti sifatida emas, balki
she’riyat shaklining hamijodkori sifatida qarashni taklif giladi: uning fikricha, hayvonlarning
harakati va tovushlari shoirlarni yangi ritmlar va metaforalarga ilhomlantirishi mumkin, ya’ni
hayvonlar ma’lum bir “she’riy agentlik’ka ega. Shu bilan birga, inson va hayvon o‘rtasidagi
chegaralarni gayta ko‘rib chigayotgan postgumanistik adabiy tanqid ham rivojlanmoqda.
Masalan, taniqli faylasuf Jak Derrida o‘zining “The animal that therefore [ am” [6. 369-418-b.]
essesida hayvonning insonga garatgan nigohi ganday qilib odatiy gumanistik nuqtai nazarni
izdan chiqarishini savol ostiga qo‘ygan edi. Ushbu g‘oyalar asosida ingliz zabon
adabiyotshunoslar she’riyatni yanada e’tiborliroq o‘qiy boshladilar - unda hayvonlarning
“ovozini” eshitishga yoki hech bo‘lmaganda hayvon tajribasining idrok etilmasligini tan olishga
harakat gilmoqdalar.

Ingliz zabon adabiyotshunoslikda muhim asarlardan biri Maykl Maleyning “The Figure
of the Animal in Modern and Contemporary Poetry” (2018) nomli monografiyasidir[7].
M.Maley oldin tilga olingan shoirlar - Meriann Mur, Elizabet Bishop, Ted Xyuz va Les
Myurreyning ijodini tahlil qilib, she’riyat inson tili bilan hayvon tajribasi o‘rtasidagi “ko‘prik”ni
ganday qurishga urinayotganini tushunishga harakat qiladi. U Jon Bergerning metaforasiga
tayangan: inson va hayvon o‘rtasida “tor, tubsiz chuqurlik” yotadi va shoirlar aynan shu
bo‘shligni yengib o‘tishga intilishadi. E.Bishopning “The Fish” yoki M.Murning “The Jerboa” kabi
she’rlarini digqat bilan tahlil qilgan M.Maley, shoirlar aynan hayvonni to‘liq ifodalay olmaslik
orqali magsadga erishayotganini ko‘rsatadi. Ya’ni, hayvonni tasvirlash urinishlari har doim
ma’lum darajada muvaffaqiyatsiz bo‘ladi, ammo aynan shu muvaffaqiyatsizlik she’riy g‘alabaga
aylanadi. Boshqacha aytganda, “boshqacha” - hayvoniy tajribani to‘la anglab bo‘lmasligi poetik
ijod uchun kuchli manbaga aylanadi: til eng chekkagacha cho‘ziladi, yangi metafora va
shakllarni izlaydi, ammo baribir jonli mavjudot u haqdagi so‘zlardan kattaroq ekanligini tan
oladi. M.Maleyning fikricha, hayvonni bunday diqqat bilan kuzatishning o‘zi ham axloqiy
mazmunga ega - bu ekologik etosdir: shoir hayvonda “tilda ifoda etib bo‘lmaydigan tirik
mavjudlikni” ko‘ra boshlaydi. Qizigi shundaki, yozuvchi ].M.Kutsi bunga yaqin fikrni ilgari
surgan - uning qahramoni Elizabet Kostello aytganidek, she’riyatning vazifasi - “tirik, elektron
mavjudotni tilda qayta jonlantirish”dir. M.Maley va boshqa zamonaviy tadqiqotchilar, aslida,
shu g'oyani rivojlantirishmoqda: she’riyat inson bilan hayvon o‘rtasidagi begonalikni yengishga
harakat qilishi mumkin va kerak, hatto bu to‘liq anglash mumkin bo‘lmasa ham.

Tahlil va natijalar. Yirik monografiyalardan tashqari, ingliz zabon animalistik she’riyati
bo‘yicha ayrim xususiy jihatlarga bag‘ishlangan maxsus ilmiy maqolalar ham paydo bo‘lmoqda.
Masalan, niderlandiyalik tadqiqotchi Tirtsa Bryuggeman 2017-yilda chop etilgan “Animal
Poetry and Empathy” maqolasida[5. 18-b.] hayvonlar haqidagi she’riyat qanday qilib empatiya
(ya’'ni boshqaning holatiga kirib borish) rivojiga xizmat qilishini o‘rganadi. U zamonaviy
she’rlar tahlili orqali shoirlar o‘quvchini ganday qilib hayvon o‘rniga qo‘yishga va dunyoni
hayvon nigohi bilan his etishga undashini ko‘rsatadi. T.Bryuggeman psixologik empatiya
nazariyalariga tayanadi va shunday xulosaga keladi: she’riy tasavvur insonda o‘zidan juda farq
giladigan mavjudotlarga - masalan, qush yoki tulkiga - ham hamdardlik tuyg‘usini uyg‘ota
oladi. Shu tariqa, animalistik she’riyat muhim axloqiy funksiyani bajaradi - u bizning “men”
chegaralarimizni kengaytiradi va butun tirik mavjudotlar bilan yaqinlik tuyg‘usini sezishga
imkon yaratadi.

“Animalistik she’riyat” diskursining shakllanishida antologiyalar, kirish so‘zlari, esse va
sharhlar ham muhim rol o‘ynaydi. Ilgari tilga olingan “Penguin Book of Animal Verse” (1965,
tuzuvchi: J.Makbet)[8] va “The Faber Book of Beasts” (1997, tuzuvchi: P.Maldaun)[10]
antologiyalari nafaqat ingliz tilidagi animalistik eng yaxshi she’riy namunalarni o‘rta asrlardan
tortib XX asrgacha jamlagan, balki ushbu materialni muhokama qilish uchun asos yaratgan.
J.Makbet 0z kirish so‘zida “animalistik she’r” tarixini tahlil giladi va shuni ta’kidlaydiki, gadim
zamonlardan boshlab bunday she’rlar odamlar o‘z tabiati ustida fikr yuritishiga yordam bergan.
U, masalan, o‘rta asr zoolirikasi asosan didaktik bo‘lganini (ya’'ni hayvonlar axloqiy saboq
tashuvchilari sifatida namoyon bo‘lganini), XVIII asrda esa ularning obrazi satirik yoki “neytral”
(hayvon - bezak elementi) bo‘lganini ko‘rsatadi. Ammo hayvon obraziga shaxsiy hissiyot kirib
kelishi - ya’ni chinakam lirik ifoda - romantiklardan boshlanadi. ].Makbetning fikricha, aynan
hayvon obraziga individual hissiyotni qo‘shish - zamonaviy she’riyatning o‘ziga xos belgisi
hisoblanadi. XX asrda shoir hayvon haqida endi shunchaki ramz sifatida emas, balki 0‘z shaxsiy
his-tuyg‘ulari, ichki javobi orqali yozadi - bu esa bunday she’rlarni chuqur lirik giladi. Shunga
garamay, ]J.Makbet urg‘u garatadi: texnika qanday bo‘lishidan qat’i nazar, muvaffaqiyatli
animalistik she’riyat uchun eng muhim shart - hayvonlar dunyosini markazda saqlash, ularni
ko‘zdan qochirmaslikdir. Bu nuqtai nazardan ingliz tilidagi adabiy tanqid muvozanat izlaydi:
bir tomondan, hayvon she’rda o‘quvchiga ta’sir qilishi, uning tajribasida aks etishi kerak;
boshga tomondan esa - u butunlay allegoriyaga “erib” ketmasligi, ya'ni o'z begonaligini saqlab
golishi lozim. Zamonaviy adabiy tanqidchi Maykl Maley Ted Xyuz yoki Les Myurreyning ijodi
misolida ko‘rsatadiki, shoir hayvon nomidan so‘zlashi yoki uning hayotini inson tili orqali
“tarjima qilishga” urinishi mumkin, biroq yakunda baribir shuni tushunadi: hayvon insoniy
kategoriyalarga sig‘'maydi, va aynan shu haqiqatni tan olish - insonning 0z mohiyatini gayta
ko‘rib chigishga olib keladi.

Yuqoridagi tahlil natijalarini umumlashtirib shuni aytish mumkinki, ingliz zabon
adabiyotshunoslikda animalistik she’riyatni o‘rganish bo‘yicha boy ilmiy an’ana shakllangan.
Uning asosiy xususiyatlari quyidagicha:

1) Tarixiy qizigish - inson obrazi hayvon timsoli orqali qanday aks etishi (masalan,
masal allegoriyalaridan tortib, zamonaviy nozik psixologik parallellargacha);

2) Yangi zamonaviy e’tibor - hayvon obrazining mustaqil qadriyat sifatidagi o‘rni,
tabiatga “ovoz berish” va o‘quvchida empatiya uyg‘otishga urinishlar;

3) Fanlararo yondashuvning kuchliligi - badiiy tahlilga falsafa, etika, ekologiya,
zoologiya kabi sohalarni jalb qilish;

4) Alohida “animalistik shoirlar” ijodini tahlil gilish - masalan, Ted Xyuz yoki Meri Oliver
singari shoirlarning poetikasi animalistik obrazlar atrofida qanday shakllangani.

Ingliz zabon adabiyotshunoslik an’anasi she’riyatda hayvonlar rolini chuqur
tushunishga yordam beradigan juda keng talginlar doirasini taklif etadi - bu talginlar matnga
asoslangan ramziy yondashuvlardan tortib, zamonaviy axloqiy muammolargacha boradi.

So‘nggi yillarda rus adabiyotshunosligida ushbu mavzuda yozilgan ilmiy maqolalar ham
animalistik obrazlarning badiiy-estetik rolini ochib berishga xizmat qilmoqda. Masalan,
Ye.M.Shastina Elias Kanetti asarlarida hayvonlar orqali inson tabiatining tahlilini taklif
qilgan[34. 200-203b.] bo‘lsa, Ye.A.Volk apokaliptik mazmundagi hikoyalarda animalistik
obrazlarining mifologik ildizlarini ko‘rsatgan[16. 17b]. S.V.Kopyrulin S.A.Yesenin she’riyatida
ot obrazining ma’'naviy-falsafiy yukini ochib bergan[22. 107-109b], Ye.Panova esa

422



SCIENCEPROBLEMS.UZ-1jtimoiy-gumanitar fanlarning dolzarb muammolari NeS/9 (5) -2025

K.G.Paustovskiy ertaklarida hayvonlar orqali bola dunyoqarashining shakllanishini tahlil
qilgan[30. 68-72b]. 2017-yilda nashr etilgan “Mup xKHUBOTHBIX B MUPONIO3TUUECKOM paKypce”
ilmiy to‘plami[25] esa hayvon obrazlarining folklor, til, adabiyot va san’atdagi ramziy
qirralarini keng qamrovli tarzda tahlil gilgan. Bularning barchasi animalistik obrazlarni
zamonaviy adabiy tahlil doirasiga olib kirib, ularning ijtimoiy, estetik va ramziy funksiyalarini
aniqlashga xizmat gilmoqda.

Zamonaviy turkiy xalq adabiyot tadqiqotlarda, xususan, Ramil Sharafetdinovning ishida
tatar adabiyotidagi ayiq, bo'ri, it obrazlarining mifopoetik talqini o‘rganiladi. Bu obrazlar
gadimiy totemizm, xalq ongidagi xavfsizlik va tabiat timsollari bilan bog‘lanib, zamonaviy
adabiy kontekstda ham o'z funksiyasini yo‘qotmaydi[33]. E.Erkin esa qozoq folkloridagi
yovvoyi hayvon va qushlarning muqaddas ma’nolarini tahlil giladi, masalan, burgut va bo‘ri -
bashorat va himoya timsollari[18].

Boshqga tomondan, rus adabiyotida ham turkiy mifopoetik obrazlar aks etganini ko‘rish
mumkin. Masalan, S.Yesenin lirikasida ot obrazi nafaqgat dehqon hayoti, balki butun xalq taqdiri
va falsafiy mushohada vositasi sifatida aks etadi[22]. Bu turkiy va slavyan madaniyatlar
o‘rtasidagi ramziy yaqinlikni ochib beradi. Shu tariga, animalistik obrazlar bugungi kunda ham
ekologik, falsafiy va madaniy kontekstda dolzarb mavzu bo‘lib qolmoqda.

O‘zbek adabiyotshunosligida, Sh.Ashurova oz tadgiqotida G‘arb (Ernest Seton-
Tompson) va ozbek (Normurod Norqobilov) adabiyotida animalistik janrning shakllanishi va
rivojini qiyosiy adabiyotshunoslik asosida tahlil giladi[3]. G‘arbda hayvonlar odatda o‘z tabiiy
holatida, realistik-psixologik yondashuvda tasvirlansa, N.Norqobilov o‘zbek adabiyotida
hayvonni ilk bor badiiy asarning bosh gahramoni darajasiga olib chiqqan[27; 28]. Uning
asarlarida hayvonlar insoniyatning tabiatga bo‘lgan zolimona munosabatiga javob beruvchi
kuch sifatida gavdalanadi; masalan, “Ogbo‘yin” va “To‘g‘dagi yolg‘iz odam” asarlarida hayvonlar
gasoskor obrazda tasvirlanadi.

Sh.Ashurova, shuningdek, animalistik obrazlarining tarixiy-evolyusion taraqqiyotini
ko‘rsatib, Abdulla Qodiriyning “ippik” (yunoncha hippos - “ot” so‘zidan) janrni boshlab bergani,
Tog‘ay Murodning “Ot kishnagan oqshom”i orqgali bu yo‘nalish yuksalganini ta’kidlaydi.
N.Norqobilovning “Dashtu dalalarda” romanigacha bu an’ana rivoj topib, o‘zbek adabiyotida
animalistik janr mustahkam o‘rnashgani ko‘rsatiladi. G‘arb adabiyotining tarjimalari, xususan
Seton-Tompson asarlarining o‘zbek adabiyotiga kirib kelishi bu jarayonga katta ta’sir
ko‘rsatgan.

N.Ochilova o'z tadqiqotida ingliz va o‘zbek nasrida ot obrazining ramziy va estetik
talginini qiyosiy adabiyotshunoslik asosida tahlil giladi[11]. U Seton-Tompson, Anna Syuvell
(“Qora go‘zallik”), Tog‘ay Murod (“Ot kishnagan oqshom”) va Turob To‘la asarlaridagi ot
obrazini solishtirib, bu hayvon timsolining insoniyat tarixiy ongidagi chuqur ildizlarini
ko‘rsatadi. Ot, G'arbda axloqiy-didaktik va sadoqat timsoli (masalan, Syuvell romanida ot
jamiyatdagi zo‘ravonlikka “so‘zsiz guvoh” bo‘lib xizmat qiladi), Sharqda esa ozodlik va milliy
ruh ramzi sifatida talqin etiladi.

N.Ochilova, shuningdek, “ippik” janrining ozbek adabiyotidagi taraqqiyotini yoritib, ot
obrazining eposlardan tortib zamonaviy nasrgacha bo‘lgan evolyutsiyasini kuzatadi. U ingliz
adabiyotidagi mashhur hayvonlar haqidagi asarlarni o‘zbek nasridagi namunalar bilan bog'lab,
otning badiiy talqini har bir xalgning madaniy-tarixiy xotirasi va ijtimoiy tafakkurini aks
ettirishini ta’kidlaydi.

Sh.Xalilovaning tadqiqoti o‘zbek va ingliz xalq ertaklaridagi animalistik obrazlarni
qiyosiy o‘rganishga bag‘ishlangan[12] bo‘lib, u bu obrazlarning umumiy arxetipik xususiyatlari
bilan birga milliy tafovutlarini ham tahlil giladi. Hayvon va qush giyofasidagi qahramonlar
deyarli barcha ertaklarda uchraydi, chunki ular qadimiy totemistik e’tiqodlar bilan bogliq.
Masalan, o‘zbek ertaklarida bo‘ri ko‘pincha aldangan, tentak rolida bo‘lsa, ingliz ertaklarida u
yovuzlik timsoli sifatida tasvirlanadi. Shuningdek, syujet va motivlar - sehrli qush, yovuz kuch
ustidan g‘alaba kabi elementlar har ikki adabiy an’anada mavjud, biroq ular milliy ruh va
ijtimoiy qadriyatlarga ko‘ra o‘ziga xos rang kasb etadi.

Tadqiqot struktural-semiotik yondashuv asosida hayvon obrazlarining syujetdagi
funksional rolini ochib beradi: tulki - ayyorlik, sher - podsholik, bo‘ri - xavf ramzi sifatida
harakat qiladi. Sh.Xalilovaning xulosasiga ko‘ra, bu obrazlar insoniyatning umumiy mifologik
xotirasidan kelib chigsa-da, har bir xalq ularni o‘z mentaliteti va estetik qarashlariga moslab
talgin qiladi. Bu esa ertak obrazlari orqali xalq dunyoqarashi va madaniyatini gqiyosiy
kontekstda o‘rganish imkonini beradi.

N.Achilovaning tadqiqoti ajdarho obrazining ozbek adabiyotida tarixiy, mifologik va
estetik talginlarini “Ipak yo‘li aspekti” doirasida o‘rganadi[1]. U Sharq (Xitoydagi “Long”) va
G‘arb (Yevropadagi “Dragon”) miflaridagi ajdarho timsollarini qiyoslab, bu obrazning madaniy-
mintaqaviy o‘zgarishlarini tahlil giladi. Xitoy va qadimiy turkiy tasavvurlarda ajdarho ijobiy
(donolik, himoya) timsol bo‘lsa, Yevropada u odatda yovuz kuch sifatida tasvirlanadi. O‘zbek
adabiyotida esa bu obraz ilk bor xalq ertaklarida va diniy hikoyaviy matnlarda (masalan,
Rabg‘uziy asarlarida) uchraydi, turli kontekstlarda esa u mo‘jiza, vasvasa, najotkor yoki yovuz
kuch sifatida namoyon bo‘lgan.

N.Achilova Alisher Navoiyning “Xamsa” dostonlarida ajdarhoni syujet va majoz vositasi
sifatida chuqur tahlil qilib, bu obrazning lirika, tasavvuf va tarixiy asarlardagi ko‘p qatlamli
mazmunini ochib beradi. Masalan, “Farhod va Shirin”da ajdar yovuzlik ustidan ezgulikning
g‘alabasini bildirsa, ba’zi g‘azallarda u “nafs” yoki yor zulfini ifodalovchi metaforaga aylangan.
Ajdarho obrazining madaniy “ko‘chishi” Ipak yo'li orqali yuz bergan bo‘lib, u turli xalglarning
tasavvurlarida turlicha talqin topgan. N.Achilovaning xulosasiga ko‘ra, ajdarho umuminsoniy
ramz bo‘lib, uning o‘zgaruvchan talginlari orqali madaniyatlararo muloqot va xalq
tafakkuridagi evolyutsiya aks etadi.

S.Nurullaeva zamonaviy o‘zbek she’riyatida mifologik obrazlarning stilizatsiyasi va
metaforizatsiyasini tahlil qilib, shoirlar qadimiy timsollarni ganday yangi badiiy shakllarda
talgin qilishini o‘rganadi[29]. Mirtemir, Abdulla Oripov, Shavkat Rahmon, Rauf Parfi va
boshqalar ijodida Humo, Simurg’, ajdarho, dev, pari kabi mifologik qgahramonlar milliy va
umuminsoniy ma'no yuklangan obrazlar sifatida qayta ishlangan. Tadqiqotga ko‘ra, metafora
orqali bu timsollar erkinlik, orzu, sadoqat yoki ichki kechinmalar ifodasiga aylangan, stilizatsiya
esa she’r matniga mifologik ruh baxsh etgan.

S.Nurullaeva mifologik obrazlarning poetik funksiyalarini ham belgilaydi: ular estetik,
ramziy va identifikatsion vazifalarni bajaradi. Masalan, Erkin Vohidov Afrosiyob obrazini
ajdodlar ruhi sifatida talqin qilsa, A.Oripov va Sh.Rahmon she’riyatida Qorqud ota yoki Shayton
kabi timsollar milliy o‘zlik va psixologik holatlarni aks ettiradi. Tadqiqot xulosasiga ko‘ra,
mifologik obrazlarning zamonaviy she’riyatda jonlanishi adabiy yangilanishning kuchli
mexanizmi bo‘lib, milliy poetik merosni bugungi davr ruhiyatiga uyg‘unlashtirishda muhim rol
o‘ynaydi.

T.Akramovaning dissertatsiyasi Edgar Allan Po ijodidagi badiiy obrazlar, xususan
animalistik timsollarning (masalan, “Qora mushuk” va “Qarga”) g‘oyaviy-estetik
xususiyatlarini va ularning tarjima jarayonidagi talginlarini tahlil qiladi[2]. E.A.Poe asarlarida
hayvonlar chuqur psixologik va metaforik mazmunga ega: mushuk - inson vijdoni, qarg‘a -
gayg'u va o‘lim timsoli sifatida talgin etiladi. T.Akramova ushbu obrazlarning original matndagi
ritm, atmosfera va gotik uslub orqali qanday yaratilganini tahlil qilib, ularning rus va o‘zbek
tarjimalarida qanday saglanganini yoki o‘zgarganini ko‘rsatadi. Misol uchun, “The Raven”dagi
“Nevermore” iborasi ruscha “Hukoraa” va o‘zbekcha “Aslo” tarzida tarjima qilingan bo‘lsa ham,
qarg‘aning mistik nidosi bilan bog'liq ayrim stilistik vositalar yo‘qolgan.

Tadqiqotda tarjimonlar tomonidan qo‘llangan strategiyalar (lug‘aviy tarjima, badiiy
interpretatsiya, funksional ekvivalentlik) tahlil qilinib, har biri ganday estetik natija bergani
baholanadi. E.A.Poe asarlarida mavjud gotik obrazlarni o‘zbek tilida saglash oson emas, chunki
bu obrazlar madaniy kontekstga ham bog'liq. Shunga qaramay, o‘zbek tarjimonlar, E.A.Poe
ijjodini o‘zbek adabiy muhitiga moslashtirishda mahorat ko‘rsatgan. Bu jarayonda ba’zi
obrazlar, xususan hayvoniy timsollar, milliy adabiyotimizda yangi ma’no kasb etgan: masalan,
“gora mushuk” endi shunchaki yomon alomat emas, balki inson ichki zulmatining ramzidir.

T.Akramovaning tadqiqoti shuni ko‘rsatadiki, G‘arb adabiyotidagi badiiy timsollarni,
jumladan hayvon obrazlarini tarjima qilish - bu nafaqat tilni, balki madaniy mazmunni ham
ko‘chirish demakdir. Bu orqali jahon adabiyotining hayvoniy obrazlari o‘zbek adabiy
kontekstiga kirib kelib, yangi girralar kasb etmoqda.

Xulosa va takliflar. Xulosa tariqasida aytish mumkinki, o’zbek adabiyotida animalistik
obrazlar masalasi turli tarixiy bosqichlarda estetik, ramziy va falsafiy jihatlari bilan boyib
borgan. Animalistik obrazlar didaktik, psixologik va falsafiy kontekstda o‘z vazifasini bajargan:
ot - erkinlik va sadogat timsoli, ajdarho - ezgulik va yovuzlik o‘rtasidagi qarama-qarshilik
belgisi, mushuk va qarg‘a - inson vijdoni va ruhiy holatining badiiy aks ettiruvchisi. Qiyosiy
tadqgiqotlar bu obrazlarning boshqa xalqlarda qanday talqin qilinishini ko‘rsatgan holda,
ularning umumiy arxetipik ildizlari va milliy rang-barangligini ochib beradi. Shu orqali o‘zbek
adabiyoti animalistik obrazlar orqali nafagat milliy mentalitetni, balki jahon adabiy jarayoni
bilan uzviy bog‘ligligini isbotlaydi. Bu timsollar milliy ruh, estetik tafakkur va ijtimoiy
muammolarni badiiy ifodalashda vosita bo‘lib xizmat qilmoqda. Bugungi adabiyotshunoslik esa
bu timsollarni individual emas, balki tizimli, tarixiy va qiyosiy kontekstdagi yondashuv bilan
chuqur tadqiq etmoqda. Shu bois, animalistik obrazlar adabiy tafakkurning uzluksiz rivojida
muhim estetik hodisa sifatida o‘z ahamiyatini saglab golmoqda.

